
ຊາວແຂວງຫູໜານ ສປ ຈີນ ໄດ້ເຊື່ອມໂຍງເຂົ້າກັບສັງຄົມລາວຢ່າງເລິກເຊິ່ງ: 
‘‘ໃນປະເທດລາວຖ້າທ່ານສາມາດເວົ້າພາສາຫູໜານໄດ້, ທ່ານຈະບໍ່ຫຼົງທາງ’’

ອາຊຽນ ແມ່ນຄູ່ການຄ້າ
ໃຫຍ່ອັນດັບທີໜຶ່ງຂອງແຂວງ
ຫູໜານ ທາງພາກກາງຂອງ
ຈີນ. ປະເທດລາວເປັນໜຶ່ງໃນ
ປະເທດສະມາຊິກອາຊຽນ ທ່ີ
ມີນັກທຸລະກິດ ຈາກແຂວງຫູ
ໜານ ຂອງຈີນຫຼາຍທ່ີສຸດ.

ເລື່ອງກ່ຽວກັບ "ນັກທຸລະ
ກິດຫູໜານ 100.000 ຄົນ ມາ
ດໍາເນີນທຸລະກິດຢູ່ລາວ" ຖືກ
ເຜີຍແຜ່ຢ່າງກວ້າງຂວາງ ໃນ
ວົງການຊາວຈີນ ທ່ີ ອາ ໄສ ຢູ່
ປະເທດລາວ. ທ່ານ ສົມມາດ 
ພົນເສນາ ຮອງປະທານສະພາ
ແຫ່ງຊາດລາວ ໄດ້ໃຫ້ສໍາພາດ
ຕ່ໍນັກຂ່າວໜັງສືພິມ ລາຍ ວັນຫູ 
ໜານວ່າ: ຢູ່ລາວ ມີຄຳເວົ້າທ່ີ
ນິຍົມກັນວ່າ,  ຖ້າທ່ານສາມາດ
ເວົ້າພາສາຫູໜານໄດ້, ທ່ານກໍ
ຈະບໍ່ຫຼົງທາງ.

ສະພາການຄ້າຫູໜານປະ
ຈໍາ ສປປ  ລາວ  ມີສະມາຊິກ
ຫຼາຍກວ່າ 2.500 ແຫ່ງ, ໄດ້
ກະຈາຍຢູ່ທ່ົວປະເທດລາວ. ນັກ
ທຸລະກິດຫູໜານຢູ່ລາວ ໄດ້
ປະກອບສ່ວນອັນສຳຄັນເຂ້ົາ
ໃນການພັດທະນາເສດຖະກິດ
ຂອງປະເທດລາວ ແລະ ຊຸກ
ຍູ້ການຮ່ວມມືດ້ານເສດຖະກິດ

ການຄ້າ ລະຫວ່າງ ລາວ  ແລະ 
ຈີນ  ດ້ວຍຄວາມຫ້າວຫັນ, ຈິດ
ໃຈສູ້ຊົນຜ່ານຜ່າ ແລະ ກ້າວ
ເດີນໄປໜ້າ ຢ່າງບໍ່ຢຸດຢັ້ງ.

 ໃນຊຸມປີຜ່ານ ມາ, ໄປຄຽງ
ຄູ່ກັບການເປີດສະຖານກົງສຸນ
ໃຫຍ່  ສປປ ລາວ ປະຈຳນະ
ຄອນຊາງສາ ແຂວງ ຫູ ໜານ, 
ການເປີດນໍາໃຊ້ເສ້ັນທາງລົດ
ໄຟ ລາວ-ຈີນ  ແລະ ເປີດສາຍ
ການບິນໂດຍກົງ ລະຫວ່າງ 
ແຂວງຫູໜານ  ກັັບ ປະເທດ
ລາວ, ການໄປມາຫາສູ່ກັນ 
ລະຫວ່າງ ປະເທດລາວ ແລະ 
ແຂວງຫູໜານ ນັບມ້ືມີຄວາມ
ສະດວກສະບາຍຍິ່ງຂຶ້ນ  ແລະ  
ການຮ່ວມມືດ້ານເສດຖະກິດ
ການຄ້າ ລະຫວ່າງ ສອງຝ່າຍ 
ກໍໄດ້ເຂົ້າສູ່ລວງເລິກຕື່ມອີກ.

 ໃນເດືອນສິງຫາປີນີ້, ຄະ
ນະນັກຂ່າວຈາກ ໜັງສືພິມ
ລາຍວັນຫູໜານ ແລະ  ໂທລະ
ພາບ ແຫ່ງ ຊາດລາວ  ໄດ້ດຳ
ເນີນການເກັບກຳຂ່າວຮ່ວມກັນ 
ຢູ່ນະຄອນຫຼວງວຽງຈັນ ປະ
ເທດລາວ. ຖືໂອກາດນີ້, ສອງ
ຝ່າຍ ໄດ້ດໍາເນີນການ ແລກ 
ປ່ຽນ ກັນຢ່າງເລິກເຊ່ິງ, ຖອດ
ຖອນບົດຮຽນເຊ່ິງກັນແລະກັນ, 

ຮ່ວມກັນເລ່ົາເລ່ືອງລາວທ່ີ ໜ້າ
ປະທັບໃຈກ່ຽວກັບຮ່ວມກັນ
ສ້າງ "ໜຶ່ງແລວ  ໜຶ່ງເສ້ັນ
ທາງ" ຢ່າງມີຄຸນນະພາບສູງ 
ລະຫວ່າງ ລາວ  ແລະ ຈີນ.

  ໃນໄລຍະຕ້ົນ  ການ ໄຂ
ກອງປະຊຸມລັດຖະມົນຕີ ຈີນ-
ອາຊຽນ (10+1) ຄ້ັງທີ 21, 
 ເມ່ືອເດືອນກັນຍາຜ່ານມາ, ໜັງ
ສືພິມລາຍວັນຫູໜານ  ໄດ້ເຜີຍ
ແຜ່ບົດລາຍງານ ກ່ຽວກັບການ
ລາຍງານຂ່າວສາກົນຂະໜາດ
ໃຫຍ່ ທ່ີ ພາດຫົວຂ້ໍ: "Fortune 
Favors the Brave: Hunan 
Entrepreneurs in ASEAN", 
ເພ່ືອເລ່ົາເລ່ືອງລາວທ່ີ ໜ້າປະ
ທັບໃຈ ແລະ  ມີ ນ້ຳ ໃຈຮັບຜິດ
ຊອບຕ່ໍສັງຄົມຂອງນັກທຸລະ
ກິດຫູໜານ ທ່ີສູ້ຊົນ ຜ່ານຜາ 
ເພ່ືອສ້າງພາລະກິດຢູ່ປະເທດ
ລາວ, ກຳປູເຈຍ, ຫວຽດນາມ, 
ອິນໂດເນເຊຍ, ມາເລເຊຍ, 
ສິງກະໂປ ແລະ ປະເທດອ່ືນໆ.

ບົດໂດຍ: Deng Jing
jing, Huang Xinran, Tang
Yaxin ; ພາບໂດຍ: Guo Li
liang, Fu Cong

  ມີ ພໍ່ ຄ້າຈາກເມືອງຊ້າວຕ່ົງ ແຂວງຫູໜານ  ໄດ້ມາເປີດ
ຮ້ານຄ້າຢູ່ແຖວຖະໜົນໂຮງກາຍະສິນ ນະຄອນຫຼວງວຽງ
ຈັນ ເປັນຈຳນວນຫຼວງຫຼາຍ,  ຖະ ໜົນສາຍນ້ີ ຊາວຈີນທ່ີອາ
ໄສຢູ່ຄຸ້ມນ້ັນເອີ້ນວ່າ: “ຖະໜົນຊ້າວຕ່ົງ”.

     ຢູ່ນະຄອນ-ຫຼວງພະບາງແຂວງຫຼວງພະບາງທາງພາກ
ເໜືອ ຂອງປະເທດລາວ, ທ່ານ ນາງ ຖັງສຽວຢັ້ນ (Tang
Xiaoyan,  ຜູ້ຢູ່ເບ້ືອງຊ້າຍ) ນັກທຸລະກິດ ຫູໜານໄດ້ຕ້ອນ
ຮັບນັກທ່ອງທ່ຽວຈີນ ຢູ່ໜ້າຄາວເຕີຂອງໂຮງແຮມຕົນ.

ທ່ານ ຫີຼເວີນເຄີ (Li Wenke,  ຜູ້ ຢູ່ ທາງກາງ) ປະທານ
ສະພາການຄ້າແຂວງຫູໜານ ສປ ຈີນ ປະຈໍາ ສປປ ລາວ
ໄດ້ແນະນໍາ ເຄ່ືອງ ຈັກ ອຸ ປະ ກອນການກ່ໍສ້າງທ່ີ ບໍລິສັດຫົງສິງ
ການຄ້າ ຂາເຂ້ົາ-ຂາອອກ ຈໍາກັດຜູ້ດຽວ ເປັນຕົວແທນຈໍາ
ໜ່າຍ ໃຫ້ລູກຄ້າ.

ຢູ່ນະຄອນ-ຫຼວງພະບາງ , ທ່ານ ເສີນເວີນລ້ຽງ (Shen
Wenliang,  ຜູ້ ຢູ່ເບ້ືອງຂວາ) ນັກທຸລະກິດ ແຂວງຫູໜານ ໄດ້
ແນະນຳລົດບັນທຸກຍ່ີຫໍ້ຈີນໃຫ້ລູກຄ້າລາວ. 

     ຢູ່ນະຄອນຫຼວງວຽງຈັນ, ທ່ານ ລຽວຈູນ (Liu Jun, 
ຜູ້ ຢູ່ເບ້ືອງຊ້າຍ),  ຫົວ ໜ້າ ຝ່າຍບໍລິຫານຂອງ ບໍລິສັດ ບີຊີຊີ
ອຸດສາຫະກໍາ ຈໍາກັດຜູ້ດຽວ ກວດກາຜະລິດຕະພັນສໍາເລັດ
ຮູບໃນໂຮງງານການຜະລິດ.

     ຢູ່ນະຄອນຫຼວງວຽງຈັນ, ທ່ານ ຈ່າງຄຸນຣົງ (Zhang
Kunrong), ປະທານ ກຸ່ມບໍລິສັດ ດົງຖ່າຍ ຈຳກັດ ຢູ່ໃນ 
ຮ້ານຊູເປີມາເກັດ Giraffe Super ຂອງ ຕົນ.

ວັນທີ 10 ສິງຫາ ຜ່ານມາ,  ຄະນະນັກຂ່າວໜັງສືພິມລາຍວັນຫູໜານ ແລະ ໂທລະພາບ 
ແຫ່ງຊາດລາວ  ໄດ້ສຳພາດ ທ່ານ ຫີຼເວີນເຄີ ປະທານສະພາການຄ້າແຂວງຫູໜານ ສ ປ ຈີນ ປະ
ຈໍາ ສປປ ລາວ, ປະທານ ບໍລິສັດຫົງສິງການຄ້າ ຂາເຂ້ົາ-ຂາອອກ ຈໍາກັດຜູ້ດຽວ.

ວັນທີ 10 ສິງຫາ ຜ່ານ ມາ, ຄະນະນັກຂ່າວໜັງສືພິມລາຍວັນຫູໜານ ໄດ້ຢ້ຽມຢາມໂທລະພາບ ແຫ່ງຊາດລາວ  ແລະ ຖ່າຍຮູບລວມ.


